
Abstrak

Kajian ini dijalankan bagi mengetahui dengan lebih jelas berkaitan permintaan dan
penawaran tenaga kerja dalam industri perkayuan bagi memantapkan lagi perancangan
pembangunan modal insan dalam industri ini. Sebanyak 672 syarikat yang mewakili 18
sektor dalam industri perkayuan disasarkan sebagai sampel. Namun begitu disebabkan
kekangan masa dan juga kekangan dari segi teknikal, maka sebanyak 405 sampel yang
mewakili 16 sektor berjaya diperolehi. Industri perkayuan malaysia merupakan industri yang
kompetitif dan mempunyai potensi untuk terus berkembang. lanya dijelaskan melalui jumlah
permintaan tenaga kerja sedia ada dan keperluan tambahan tenaga kerja dalam pelbagai
sektor. Hasil kajian menunjukkan bahawa terdapat sebanyak 162,041 orang pekerja setakat
november 2013 dengan keperluan tambahan sebanyak 78,959 orang. Dapatan daripada kajian
ini menunjukkan bahawa 63.65% daripada pekerja dalam industri perkayuan adalah terdiri
daripada operator. Secara keseluruhan, peratus pekerja asing (58.17%) adalah melebihi
peratus pekerja tempatan (41.83%) dan ianya disumbang oleh jumlah pekerja asing yang
tinggi bagi jawatan operator. Adalah diunjurkan bahawa lima sektor utama yang
menyumbang kepada permintaan tenaga kerja yang tinggi iaitu sektor furniture, sawmilling,
plhywood, forest plantation dan moulding. Pada keseluruhannya, sektor furniture sahaja telah
meliputi kira-kira 30% daripada jumlah tenaga kerja diunjurkan dalam industri perkayuan.
Sektor furniture, sawmilling, plywood, forest plantation dan moulding meliputi kira-kira 85%
jumlah tenaga kerja. Dominasi lima sektor ini dalam jumlah tenaga kerja industri perkayuan
dijangka berterusan di masa depan manakala jurang (kurangan) tenaga kerja adalah
diunjurkan sejumlah 82,968 orang pada tahun 2013; 107,446 (2014); 121,753 (2015);
127,583 (2016); dan 132,533 (2017). Penawaran pekerja tempatan pula didapati tidak dapat
memenuhi keperluan ini. Oleh itu adalah disarankan agar usaha ke arah mekanisasi

dipertingkatkan dan latihan pekerja tempatan perlu diperkemaskan.



